
ԿՍՐԵՆ ՄԱԹԵՎՈՍՅԱՆ
Պատմական գիտությունների թեկնածու

ՀԱՅԱՍՏԱՆԻ ԹԵՄԵՐԸ
Պ Ա Տ Մ Ո Ի Թ 6 Ո Ի Ն  Ե Վ  Ա Ր Դ Ի Ա Կ Ա Ն Ո Ի Թ 6 Ո Ի Ն

Ամենայն Հայոց Կաթողիկոս Ն.Ս.Օ.Տ.Տ. Գարեգին Աոաջինը 1996 թ. մայիսի 
30-ի պաշտոնագրով, որը վերնագրված է «Հայրապետական տնօրինութիւն 
Հայաստանի Հանրսւպետութիւնում Հայաստանեայց Եկեղեցու թեմական կա- 
ոուցուածքի նոր դրութեան մասին», վերափոխեց Հայաստանի ներքին թեմական 
կաոուցվածքը' այն համապատասխանեցնելով երկրի նոր վարչական (մարզային) 
բաժանմանը Ա ելնելով պատմական նախադրյալներից նախկին չորսի փոխարեն 
ստեղծվեցին 8 թեմեր, որոնք հետևյալներն են.

Արարատյան Հայրապետական թեմ' ներառնելով 
Երևան մայրաքաղաքը և Արարատի մարզը,
Շիրակի թեմ' ներառնելով Շիրակի մարզը,
Գուգարաց թելք ներաոնելով Լոոիի և Տավուշի մարզերը,
Սյունյաց թեմ' ներաոնելով Սյունիքի և վայոց ձորի մարզերը,
Արմավիրի թեմ' ներաոնելով Արմավիրի մարզը,
Արագածոտնի թեմ' ներաոնելով Արագածոտնի մարզը,
Գեղարքունյաց թեմ՜ ներաոնելով Գեղարքունիքի մարզը,
Կոտայքի թեմ* ներաոնելով Կոտայքի մարզը:
Ինչպես նշվում է պաշտոնագրում, այս վերափոխումը կատարվել է' նկատի 

ունենալով ՀՀ  վարչատարածքային նոր բաժանումը, Հայ Եկեղեցու հովվական, 
կրոնական, ժողովրդական գործունեության զորացման ու արդյունավորման 
անհրաժեշտությունը, «նկատի ունենալով նաեւ պատմական անցեալի որոշ 
աւանդոյթները»: Այս վերջին դրույթի շուրջ է մեր այս համաոոտ ակնարկը, որի 
նպատակն է ընդհանուր գծերով ներկայացնել Հայաստանյայց Եկեղեցու այն 
պատմական եպիսկոպոսական Աթոոները, որոնց յուրօրինակ վերածնունդը 
կատարվեց մեր օրերում:

Հարկ է նշել, որ հայ պատմագրության մեջ դեոևս չկա որևէ աոանձին 
հետազոտություն, որը նվիրված լինի Հայ Եկեղեցու պատմական եպիսկոպո
սական Աթոոներից մեկն ու մեկին: Ցավոք, նման բախտի չեն արժանացել անգամ 
ամե նա նշա նավո ր ներ ը: Սակայն այժմ' թեմերի վերականգնման պայմաններում, 
որոնց հիմնական մասը նախկին եպիսկոպոսական Աթոոների ժաոանգորդն է, 
կարծում ենք, որ թեմակալ աոաջնորդներյշ հոգ կտանեն, որպեսզի կատարվեն 
համապատասխան պատմագիտական հետազոտություններ: Հայոց Դարձի 1700- 
ամյակի տոնակատարման նախաշեմին նման աշխատությունների հրապարա
կումն ավելի քան պատշաճ է և մնայուն արժեք կդաոնա: Զուտ գիտական 
նպատակ հետապնդելուց զատ, այն անկասկած կունենա ճանաչողական, որոշ 
իմաստով նաև' քարոզչական նշանակություն, որովհետև ամեն մի թեմի մեջ 
ընդգրկված ժողովուրդը, պատմագիտկան իրազեկություն և ավանդական 
ժառանգականության գիտակցություն ունենալով, ինքնըստինքյան պիտի լցվի 
նախնյաց ավանդները շարունակելու և դրանց հավատարիմ լինելու 
նախանձախնդրությամբ:

հա1^ա եա ն Սյունյաց Աթոռի տարածքի հիմնական մասը, Օիրակի թեմը' Անիի և

0Ի̂ակիԼիԱկԱոսո̂ անտաք,ա6քի ա̂ անՆմասռ> ̂ Т Л ^ * 7 Г ՜
ա ի  եաիսկո^սու^ան հիմնական տարածքը, Կոտայքի թեմը Բջնիի եպիսկո- 
աոսոաւան կենտրոնական մասը, Արագածոտնի թեմը Ամատունյաց, ապա 
ШТлЬппЪ այնուհետև Հովհաննավանքի եպիսկոպոսության հիմնական մասը:

Գեոաոքունյաց թեմի տարածքը զբաղեցնում Է պատմական Սյունյաց և 
շաոռատի եպիսկոպոսությունների համապատասխանաբար հյուսիս-արևմտյան և 
աոևեսան մասը: Ինչպես Ս. Էփրիկւանն է նշում, «ըստ եկեղեցական իշխա- 
նոաեան չի յիշուիր ի հնումն յատուկ եպիսկոպոս Գեղամայ, և գաւաոս անշուշտ 
կամ Գսւռնոյ վիճակին և կամ Սիւնեաց մեծ եպիսկոպոսին իշխանութեան 
ենթակայ էր» (Ս- էփբիկեան, Պատկերազարդ բնաշխարհիկ բառարան, П. Ա,
ՎեԸետիկ, 1905, էջ 506):

Արարատյան և Արմավիրի թեմերի տարածքը, որպես Արարատյան 
երկրամասի միշուկ, նախկինում պատկանել է արքունիքին, եկեղեցական 
վ ա ր չ ա կ ա ն - տարածքային աոումով ընդգրկվել տարբեր եպիսկոպոսությունների 
կազմում (Ամբերդ, Հովհւսննավանք, Ռշնի), իսկ վերջին հարյուրամյակում' 
անմիջականորեն ենթարկվել Ս. էջմիածնի Մայր Աթոոին: Երևանը միջնադարում 
թջնիի եպիսկոպոսական Աթոոի տարածքում էր:

Ե*րբ ևն հիմնադրվել ներկա թեմերի ն նախորդած եպիսկոպոսական 
Աթոոները:

Հայտնի է, որ Ս. Գրիգոր Լուսավորիչը Հայ Եկեղեցու նվիրապետությունը 
կազմեց երկրի այն ժամանակվա պետական-վարչական կաոուցվածքին 
համապատասխան, եպիսկոպոսներ ձեոնադրելով ինչպես աոավել հայտնի 
նախարարական տոհմերին կից (նրանց տնօրինած տարածքների բնակչության 
համար), այնպես էլ առա նա ձին պատմական երկրամասերի համար: Ցավոք, Ս. 
Գրիգոր Լուսավոր չի հիմնած եպիսկսպոսությունների ամբողջական ցանկը 
չունենք: ՍտեւիաՕոս Օրբելյսւնի պատմության միջոցով պահպանվել է ժ  դարի 
հեղինակ Սամվել վրդ. Կւսմրջաձորեցու վկայությունն այն մասին, որ Լուսա
վորիչը հաստատել է 36 եպիսկոպոսություն: Ս. Գրիգորի հունարեն վարքում 
անվանապես հիշվում է Լուսավորչի ձեոնադրած 12 եպիսկոպոս, որոնց թվում է 
Շիրակի եպիսկոպոս Արուկեսը, իսկ Ստեփանոս Օրբելյւսնի վկայությունից 
գիտենք, որ Լուսավորիչը իր աշակերտներիից Գրիգորիսին ձեոնաղրել է Սյունյաց 
եպիսկոպոս (Ստեփանոս Օրբկեան, Պատմաթիւն նահանգին Սիսական, Տփղիս, 
1910, էջ 25, Եզնիկ վրդ. Պետրոպան, Հայ Եկեղեցու պատմություն, Ս. էջմիածին, 
1995, էջ 34-35):

Պետք է ասել, որ Շիրակի եպիսկոպոսի մասին այս հիշատակությունից հետո 
վաղ միջնադարյան սկզբնաղբյուրներում լի հիշատակվում Օիրակի եպիսկոպո
սություն, իսկ եկեղեցական ժողովների մասնակիցների մեջ բնավ չի նշվում 

՚  Օիրակի եպիսկոպոս: Սակայն դրա պատճառն այն է, որ որոշ եպիսկոպոսական 
Աթոռներ գործում էին հայտնի նախարարական տներին զուգահեռ (նրանց 
տիրույթում) և կոչվում այդ տների անուններով, ինչպես օրինակ, Մամիկոնյան 
տան եպիսկոպոս, Ամատունյաց եպիսկոպոս և այլն: Օիրակը Կամսարականների 
տիրույթն էր և բնականաբար գտնվում էր Կամսարական տան եպիսկոպոսի 
եկեղեցական վերակացության ներքո: Կամսարական եպիսկոպոսները տարբեր

ժողովական ցուցակներում կոչվում են նան. Արշարունիքի եպիսկոպոս: Եպիսկո
պոսական Աթոռ ուներ նաև. Բսւգրատունյաց նախարարական տունը:

ժ  դարի կեսերից մինչև 1046 թ. Շիրւսկում էր գտնվում Հայոց Կաթողիկո
սական Աթոռը (Արգինւս, Անի): 1046 թ. Բյուզանդիայի կողմից Անիի կաթողիկո
սական Աթոոի կազմալուծումից հետո, 1072 թ. Անի եկած Կաթողիկոս Գրիգոր Բ 
վկայսւսերն այստեղ Անի քաղաքի ու Շիրւսկ գավառի արքեպիսկոպոս է 
ձեռնադրում իր քրոջ որդի Բւսրսեղին: Այդ մասին հնագույն Հայսմավուրքներից 
մեկում կարդում ենք. «...Գրիգորիս եկն յԱրեւելս...եւ օրհնեաց զմիւս քուերորդին 
իւր զտէր Բարսեղ' արքեպիսկոպոս Անոյ եւ Տանն Շիրակսւնպ» (Գ. Ցովսէփեան, 
Ցիշատակարանք ձեոագրաց, Й. Ա, Անթիչիաս, 1951, էջ 420): Հենց այս 
ձեռնադրությամբ էլ հիմք է դրվում Անիի և Շիրակի եպիսկոպոսությանը, որպես 
Հայոց Եկեղեցու առանձին վարչատարածքային միավորի (Անիի եպիսկոպոսու
թյան միջնադարյան շրջանի պատմության մասին հանգամանորեն տե'ս Կ. 
Մաթևոսյան, Ասի. Եկեղեցական կյանքը և ձեռագրական ժառանգությունը, Ս. 
էջմիածին, 1997):

Սյունյաց Աթոռի պատմության վերաբերյալ տեղեկություններն ավելի 
ամբողջական են շնորհիվ մետրոպոլիտ Ստեփանոս Օրբելյանի պատմության և 
հարակից բավական հարուստ մատենագրական և վիմագիր սկզբնաղբյուրների: 
Դրանք ի մի է բերել Ղ- Ալիշանը «Սիսուան» համայնապատումի մեջ (վենետիկ, 
1893): վերջին տասնամյակներին կատարվել են նաև նոր ուսումնասիրություններ, 
հրատարակվել վիմագիր արձանագրություններ (Ս. Բարխուդարյան, Գ. 
Գրիգորյան): Սյունյաց եպիսկոպոսության միջնադարյան պատմության շուրջ 
200-ամյա ժամանակաշրջանի հանգամանալից ուսումնասիրությամբ զբաղվել է 
ներկայիս թեմակալ առաջնորդը՝ Աբրահամ եպիսկոպոս Մկրտչյանը (Ա. 
Մկրւոչյան, էջեր Սյունյաց Աթոոի պատմությունից, Ս. էջմիածին, 1995): Սակայն 
այս նշանավոր Աթոռի պատմությունը ևս չի ամբողջացված:

Սյունիքը ներկա Աթոռների թվում միակն է, որ միջնադարում մետրոպո
լիտության կարգավիճակ է ունեցել: Ուխտանես եպիսկոպոսը վրաց Եկեղեցու' 
Հայոց Եկեղեցուց բաժանվելու պատմությունը շարադրելիս նշում է. «...տեսւս- 
նելով զաստուածերկեղ և հաւատարիմ ի հաւատս զՏէրսն Սիւնեաց, և 
քաջուսմունս և ուղղափառ յամենայնի, և նոցա ետուն պատիւս լինել Մետրապօ- 
լիսւս Հայոց, և խաչանիշ մեծարանօք պատուեալ զնոսւս» (Ուխտանէս, Պատմու- 
թխն Հայոց, հատուած երկրորդ, Վաղարշապասւ, 1871, էջ 122):

Գուգարքի թեմի տարածքը նախկին Գուգարաց աշխարհի մի մասն է միայն 
կազմում: Ինչպես վերը նշեցինք, ներկա թեմը ժառանգորդն է Հաղբատի 
եպիսկոպոսական Աթոռի: Սակայն պետք է նշել, որ այս տարածքը հնում 
հավանորեն ունեցել է եպիսկոպոսական Աթոռ, որովհետև Արշակունյաց շրջա
նում այն Հայաստանի կողմնապահ չորս բդեշխություններից մեկն էր, հետևաբար' 
արժանի առանձնակի ուշադրության ու պատվի:

Հաղբատի եպիսկոպոսությունը հիմնադրվել է 1081 թ. Հաղբատում Բարսեղ Ա 
Անեցու կաթողիկոսական ձեռնադրությունից անմիջապես հետո:

Ինչպես գրում է Մատթեոս Ուռհայեցին, « ...ժողովեալ թագաւորն Կիւրիկէ 
զեպիսկոպոսունս Աղուանից աշխարհին, եւ բերեալ զտէր Ստեփանոս կաթուղի
կոսն Աղուանից ի վանքն, որ կոչի Հաղբաթ, ձեռնադրեցին զտէր Բարսեղ 
կաթուղիկոս յԱթոռ սրբոյն Գրիգորի' ի ՚վերա յ ամենայն աշխարհին Հայոց» 
(Մատթեոս Ուոհայեցի, ժամանակագրություն, Երևան, 1991, էջ 236-238): 
Դրանից հետո Կյուրիկեն նորընծա Բարսեղին խնդրում է իր արքունի երեցին 
ձեռնադրել Հաղբատի եպիսկոպոս: Կիրակոս Գանձակեցին գրում է. «Կիւրիկէ...



18 8  Р-Գ ԿԱ['եՆ Ս-ԱԹհՎՈՍՅԱՆ 1998

հ,„ ծեոնառրեւ զտէր Ռարսեղ կաթողիկոս Հայոց. Ա զՍարգիս ոմն դրան երէց 
Տ^լոհնէի' ձեռնադրեն եպիսկոպոս Հաղբատայ. Ա յայնմհետէ եղև Աթոռ 
հահսկոպոսի» (Կիրակոս ԳաԸճակեցի, Պատմության Հայոց. Երևան. 1961, էջ 98): 

Աթոռանիստ Հաղբատի վանքի մասին բավականին հարուստ գրականություն 
է հրատարակված, որի մեջ կարևորագույն տեղ է գրավում Կ. Ղաֆադարյանի 
աշխատությունը, ուր ճարտարապետութւունից ու վիմագրերից բացի ներկայսւց- 
մ ած է վանքի վաղ շրջանի պատմությունդ ե Հաղբատի վանահայրերի ու 
առաջնորդների ցանկը' 51 անուն (Կ. Ղաֆադարյան, Հաղբատ, ճարտարապե
տական կաոուցվածքը և վիմական արձանագրությունները, Երևան, 1963. էջ 275-

277):
Տևական ժամանակ Հաղբատի եպիսկոպոսական Աթոռին է ենթարկվել 

վրացահայության զգալի մասը:
Ռջնիի Աթոռի հիմնադրման վերաբերյալ պահպանվել է համապատասխան 

կաթողիկոսական հրամանը պարունակող վիմագիր արձանագրություն: Ռջնիի Ս. 
Աստվածածին եկեղեցու պատին Պետրոս Ա Գետադարձ Կաթողիկոսի թողած 
1031 թ- արձանագրությունը վկայում է. «Շնորհիւն Աստուծոյ այս հրամանք է իմ' 
տեառն Պետրոսի եւ Սմբատայ Շահնշահի, որ հաստատեւսյ եպիսկոպոսարան ի 
Ռջնի քաղաքս զՍ. Աստուածածնիս հիմնարկեալ կատարեաց Գրիգոր իշխանաց 
իշխան, որդի Վասակ այ, եւ տուաւ վիճպկ ի Ս. Աստուածածինս ի Փոշեհանից 
մինչև ի Նիգ եւ Դիւատունս... եւ Աղստեւ. տուաք գաւազան եւ ս. նշան եւ Աթոռ» 
(Կ. Կոստանեանց, Վիմական տարեգիր, Ս. Պետեր բուրգ, 1913, էջ 17): Ռջնիի 
Աթոռը հետագայում մեծ հռչակ է ստացել, և տեղի եպիսկոպոսները կոչվել են 
Արարատյան գավառի դիտապետ: 1267 թ. մի հիշատակարանում Ռջնիի արքե
պիսկոպոս Գրիգորը հիշատակվում է հետևյալ կերպ. « ...արհիեպիսկոպոսն տէր 
Գրիգոր, որ ունէր զվերատեսչութիւն այցելականն դիտման' քահանայական 
դասու կատարող պետութեան Այրարատեան նահանգին, ներակայան անելով 
զամուրն Ռջնի» (ԺԳ դարի IՀայերեն ձեռագրերի (Հիշատակարաններ (կազմող' Ա. 
Մաթևոսյան), Երևան, 1984, էջ 350): Ռջնիի եպիսկոպոսական Աթոռի պատմու
թյունը առանձին հետազոտման չի ենթարկվել, սակայն այդ ուղղությամբ 
նախնական աշխատանք կատարել է Ղ- Ալիշանը' կազմելով նաև եպիսկոպոս
ների գավազանագիրքը (Ղ■ ԱւԻշան, Այր ար ատ, Վենետիկ, 1890, էջ 271-276): 

Սյունիքի, Հաղբատի և Ռջնիի եպիսկոպոսական Աթոռները միջնադարում 
առանձնահատուկ դեր են ունեցել Ամենայն Հայոց Կաթողիկոսների ընտրության 
ժամանակ: Ըստ Մ. Զամչյանի, Ղ- Ալիշանի, Մ. Օրմանյանի' 1114 թ. Կարմիր 
վանքի եկեղեցական ժողովի ժամանակ ընդունված մի հատուկ որոշման 
համաձայն Հայոց Կաթողիկոսների ձեռնադրությունը պետք է օրինական 
համարվեր Հայաստանի չորս գլխավոր եպիսկոպոսական Աթոռների (Հաղպատ, 
Ռջնի, Տաթև, Արտազ) համաձայնության դեպքում, որոնցից մեկը, Մ. Օրմանյանի 
կարծիքով, սկզբնապես Անիի եպիսկոպոսությունն էր, և որի այդ իրավունքը 
հետագայում փոխանցվել է Ռջնիին (Մ. Օրմանեան, Ազգապատում, հ. Ա, 
Պէյրութ, 1959, էջ 1354): Սակայն Լ. Խաչիկյանը, ելնելով չորս Աթոռների թվում 
1247 թ. հիմնված Արտազի Աթոռի գոյության փաստից, մերժում է այս 
ենթադրությունը' հիշյալ կանոնական որոշումը վերագրելով 1293 թ. ժողովին ( Լ. 
Խաչիկյան, Արտազի (Հայկական իշխանությանը և Ծործորի դպրոցը, « Բանբեր 
Մատենադարանի», թիվ 11,1973, էջ 136):

Արագածոտնը, ինչպես վերը նշվեց, վաղ միջնադարում Ամատունյաց 
եպիսկոպոսների տեսչության տակ էր: 1026 թ. Ամբերդի եկեղեցու շինարարական 
արձանագրության մեջ իշխան Վահրամ Պահլավունին գրում է. «...շինեցի

զկաթողիկե Աթոռ հայրապետական եւ սահմանեցի պտուղ...», այնուհետև նշվում 
են Նիգ և Արագսւծոտն գավառներից, ինչպես և Քաղւսքոդաշտից (Վաղարշա- 
պատ) Աթոոի ն հատկացվող հարկերը: Այս արձանագրությունը որոշ ուսումնա
սիրողներ համարում են վկայություն Ամբերդի եպիսկոպոսության հիմնադրման 
մասին (Ս. Հարությունյան, Անբերդ, Երևան, 1978, էջ 55): 1243 թ. Կոստանդին Ա 
Բւսրձրբերդցի Կաթողիկոսը Հովհաննավւսնքում թողած արձանագրության մեջ 
նշում է. « ...ետու Անբերդու երկիրս սեպհական վիճակ Սուրբ Կարապետիս, ի 
յԱպարանուց ընդ որ բաժանի գետն Քասւսղ, մինչեւ յԱշնակ» (Ղ- Աւիջան, 
Այրարատ, Վենետիկ, 1890, էջ 69): Նույն արձանագրության մեշ հիշվում է 
Հովհւսննավանքի առաջնորդ Մկրտիչ եպիսկոպոսը: Ուշագրավ է, որ ԿոստւսՀ!- 
դին Կաթողիկոսի շրջաբերականը 1245 թ. Հայաստան բերած Վարդան Արևելցուն 
դիմավորողների մեջ նույն Մկրտիչը հիշատակվում է որպես Ամբերդի եպիսկոպոս 
(Կիրակոս Գանձակեցի, Պատմություն Հայոց, Երևան, 1961, էջ 310): Փաստորեն, 
Հովհաննավանքն այդ շրջանում դարձել էր Ամբերդի եպիսկոպոսի նստավայրը: 

Արարատյան և Արմավիրի թեմերի առնչությամբ պետք է նշել, որ դեո վաղ 
միջնադարում այս տարածքը (թերևս նաև Արարատյան դաշտավայրին հարակից 
շրջանները) անմիջականորեն ենթարկվել է Կաթողիկոսական Աթոոին և 
ղեկավարվել քորեպիսկոպոսի կողմից: Այս մասին հետաքրքիր վկայություն է 
պահպանվել Ուխտանեսի պատմության մեջ, ուր նա, պատմելով վրաց Կյուրոնի 
Հայաստանում կրթություն ստանալու և պաշտոնավար ելա մասին, նշում է, որ 
Մովսես Եղիվարդեցի Կաթողիկոսը նրան տվել է կաթողիկոսանիստ Դվինի 
Կաթողիկե եկեղեցու վանահայրությունը և Արարատյան գավառի քորեպիսկոպո- 
սությունը. « ...կացուցանէ զնւս վւսնայ երէց սրբոյ Կաթուղիկէին, այլև Քոր 
եպիսկոպոս' տալով նմա զվիճսւկ զգաւաոն Այրարատեան» (Ուխտանէս, 
Պատմաթիւն Հայոց, հատուած երկրորդ, Վաղարշապատ, 1871, էջ 4):

17-18-րդ դարերում այս տարածքը, նաև Արագածոտնը և մասամբ Օիրակը, 
եկեղեցական առումով կառավարվել են անմիջականորեն Ս. էջմիածնից: Արևել
յան Հայաստանի' Ռուսաստանի կազմի մեջ մտնելուց հետո, 1836 թ. կանո
նադրությամբ (պոլոժենիե), կայսրության տարածքում բնակվող հայության համար 
հաստատվեց եկեղեցական 6 թեմ' Երևանի, Ղարաբաղի, վրաստանի, Շիրվանի, 
Աստրախանի, Բեսարաբիւսյի և Նոր Նախիջևանի: Երևանի թեմն ընդգրկում էր 
այժմյան Հայաստանի Հանրապետության ողջ տարածքը, ներառյալ նաև 
Նախիջևանի ու Սուրմալուի գավառները: Թեմի առաջնորդանիստը Երևանն էր, 
սակայն այն ուներ նաև առաջնորդական փոխանորդների կողմից կառավարվող 
վարչատարածքային միավորներ (վիճակներ) Ալեքսանդրապոլում, Նախիջևա
նում (Հին Նախիջևան), Տաթևում, ավելի ուշ' Կարսում: Թեմի տարածքի հետագա 
փոփոխությունների և նույն տարածքում նոր թեմերի ստեղծման, ինչպես և հարա
կից այլ կարևոր տեղեկությունների մասին նյութեր են պարունակում էջմիածնի 
կաթողիկոսական դիվանի փաստաթղթերը, որոնք սպասում են իրենց 
հետազոտողին:

Համառոտակի անդրադառնանք նաև եպիսկոպոսական աթոռանիստերին: 
Միջնադարում առաջնորդանիստ վայրի ընտրության նպատակահարմարության 
չափանիշ էր վայրի սրբագործված լինելը, ավանդականությունը (ինչպես օրինակ' 
Տաթև, Հաղբատ և այլն), սակայն չէր անտեսվում նաև բնակավայրի վարչական 
դերը (Անի, Բջնի և այլն): Իհարկե այժմ այս վերջին հանգամանքին ավելի մեծ 
տեղ է հատկացվում: Կարելի է ասել, որ միայն Արագածոտնի թեմի պարագայում 
է առաջնությունը տրվել վայրի հնության և սրբագործված լինելու հանգամանքին:



ч и п л .  Մ Ա Թ ևՈ Ս ՅԱ Ն 1 9 9 8

я„ а  Ո, апр Чшшад. в ш и м ж ^ ш а

ցուցակն այսպԻԱԻն է-

190 Р-Я-

մ ի ջ ն ա դ ա ր յ ա ն  ա թ ո ռ ա ն ի ս տ

Սյունիք 
Տւսթևի վանք 
Օիրակ 
Անի քաղաք 
Գագարք 
Հւսղբասփ վանք 
Կոտայք 
Բջնի
Արսւգածոսւ ն
Ամբերդ. Հովհաննավանք

ԱՅԺՄՅԱՆ ԱԹՈՌԱՆԻՍՏ 

Գորիս 

Գյումրի 

Վանւսձոր

Հր ա զղան (Ծաղկաձոր) 

Օշակւսն

Անկախ այն բանից, թե այժմ որտեղ Է աոաշնորդանիստը (անցյալում ևս 
հահսեոաոսական նստավայրերը, ըստ նպատակահարմարության, երբեմն տեղից 
աեո են փոխադրվել), կարծում ենք, յուրաքանչյուր թեմ և նորահաստատ 
տասանորդություն պետք Է առանձնահատուկ ուշադրություն դարձնի իր տարած- 

ոլմ գտնվող աոավել նշանավոր և ավանդական սրբավայրերին, որոնք ոչ միայն 
ժոոոմրղականության են վայելում, այլև օժտված են ներքին ձգողականությամբ: 
ժամանակների կապը և ավանդույթների հաջորդականության պահպանումն ու 
շարունակումն օգտակար Է և' Եկեղեցու, և' ժողովրդի համար: Հետևաբար շատ 
կարևոր Է, որ Հայաստանի արդի եպիսկոպոսություններն իրենց զգան մեր 
պատմական Աթոռների լիակատար իրավահաջորդները և օրինական ժառանգոր
դի իրավունքով թեմում ընդգրկված ազգաբնակչության շրջանում պատվախնդիր 
ջանադրությամբ ձեռնարկեն քրիստոնեական քարոզչության, եկեղեցական 
սպասավորության, ժողովրդի հոգևոր պահանջների բավարարման եկեղեցանվեր 
և ազգօգուտ գործը:

Այս տարվա փետրվարի 27-ին Մայր Աթոռ Սբ. Էշմիածնամ, Ամենայն Հայոց 
Գարեգին Ա Կաթողիկոսի նախագահությամբ՛, տեղի ունեցավ Հայաստանի և 
Արցախի թեմակալ առաջնորդների մեկօրյա խորհրդակցական ժողով, ուր 
քննարկվեցին թեմերի գործունեությանը, բնակչության շրջանում հոգևոր քարոզ
չության ուժեղացմանը վերաբերող հարցեր, շեշտվեց թեմական ավանդական 
կառույցների՝ թեմական խորհարդների և ծխական համայնքների վերակազմա
վորման անհրաժեշտությունը և այլն: Այս հավաքն ակներևորեն վկայեց, որ 
թեմական կառույցների վերականգնումն ու կայացումն այսօր ժամանկի 
հրամայականն, է քանզի ուժեղ թեմերը լավագույն գրավականն են Եկեղեցու 
ընդհանուր զորության:




